
GUIDESHEET KAUGNAY NG COVID-19 PARA SA PHASE 1, BINAGONG PHASE 1, AT 

PHASE 2 PARA SA MGA MAY-ARI NG NEGOSYO 

Sa dokumentong ito, makakahanap ka ng listahan ng mga negosyong pinapayagan sa ilalim ng 

inisyatibo ng Washington Safe Start. Makikita mo rin ang mga pangkalahatang kinakailangan sa 
kalusugan at kaligtasan sa ilalim nito na nauugnay sa mga kagawian sa kalusugan at kaligtasan.  

Tandaang ang mga negosyong dati nang itinuturing na mahalaga o pinahintulutan ay hindi 

isinama sa dokumentong ito sa pangkalahatan. Makikita rito ang listahan ng mahahalagang 

negosyo.  

Makikita rito ang listahan ng mga county ayon sa kasalukuyang phase. Sa ilalim ng Proclamation 

20-25.4, puwedeng magbukas nang mas maaga ang ilang partikular na industriya sa Binagong 
Phase 1. Gayunpaman, maaaring dumiretso ang ilang county sa Phase 2. Kaya nagbibigay ang 
dokumentong ito ng impormasyon tungkol sa Phase 1, Binagong Phase 1, at Phase 2, kahit na 
pareho ang mga panuntunan para sa Binagong Phase 1 at Phase 2.

MGA INDUSTRIYA AYON SA PHASE 

KONSTRUKSYON 

Kasama sa konstruksyon ang mga pangkomersyal na gusali, panresidensyal na gusali, at pag-

install ng permanenteng landscape. Kasama rin sa kontruksyon ang mga pag-aayos ng istruktura, 

pagmomodelo ulit, at pagkukumpuni.  

Kasama sa mga dating pinahihintulutang konstuksyon ang anumang konstruksyon sa mga 

gusaling ginagamit para sa mahahalagang negosyo, pampublikong gawain, at pabahay para sa 

mga mababa ang kita na tinustusan ng publiko; at trabahong kailangan para maiwasan ang 

basura, mag-ayos ng sira, o remedyo sa mga mapanganib na kundisyon. 

Kasama sa bagong pinahihintulutang konstruksyon ang karamihan sa mga panresidensyal na 

konstruksyon at lahat ng hindi mahalagang pangkomersyal na konstruksyon. 

Phase 1 – Puwedeng ipagpatuloy ang mga kasalukuyang proyekto ng kontruksyon na hindi 

dating pinahihintulutan. Para maging “kasalukuyan,” dapat pinahihintulutan o nasa ilalim ng 

kontrata ang proyekto.  

Binagong Phase 1 at Phase 2 – Puwedeng ipagpatuloy ang lahat ng konstruksyon. 

MGA PROPESYONAL NA SERBISYO 

Kasama sa mga propesyonal na serbisyo ang mga accountant, abugado, arkitekto, inhinyero, 

tagapayo sa pananalapi, information technologist, ahente ng insurance, tagapaghanda ng buwis, at 

iba pang trabahong nakabase sa opisina na karaniwang nag-aasikaso ng mga kliyente.  



TAGALOG (Tagalog) – TL 

Phase 2 – Pinapayagang ipagpatuloy ang lahat ng propesyonal na serbisyong hindi 

pinahintulutan o itinuturing na mahalaga dati.  

 

MGA SERBISYONG PANTAHANAN 

Kasama sa mga serbisyong pantahanan ang mga indibidwal na nagbibigay ng mga serbisyo sa 

mga residensyal na lugar tulad ng mga yaya, tagapaglinis ng bahay, tagapagluto, chef, at mga 

tagapamahala ng sambahayan. Hindi kasama rito ang mga hardinero, na sakop ng mga 

panuntunan sa pagmamantini ng landscape at labas, o mga healthcare worker na nagbibigay ng 

serbisyo sa tahanan. 

Phase 2 – Puwedeng ipagpatuloy ang mga serbisyong pantahanan. 

 

MGA PERSONAL NA SERBISYO 

Kasama sa mga personal na serbisyo ang mga cosmetologist, hairstylist, barbero, esthetician, 

master esthetician, manikurista, manggagawa sa nail salon, electrologist, mga permanenteng 

makeup artist, at tattoo artist. 

Binagong Phase 1 – Puwedeng ipagpatuloy ang mga personal na serbisyo sa 25 porsyento ng 

paggamit sa gusali. 

Phase 2 – Puwedeng ipagpatuloy ang mga personal na serbisyo sa 50 porsyento ng paggamit sa 

gusali. 

 

PAG-LANDSCAPE AT PAGMAMANTINI SA LABAS 

Kasama sa pag-landscape at pagmamantini sa labas ang paghahalaman, pangangalaga sa 

damuhan at puno, power washing ng bintana, paglilinis ng bubong, at pagpuksa ng mga peste sa 

labas, at lahat ng iba pang katulad na gawain. 

Phase 1 – Puwedeng ipagpatuloy ang lahat ng pag-landscape at pagmamantini sa labas. 

 

MGA RESTAURANT 

Kasama sa mga restaurant ang tradisyonal na mga dine-in na restaurant, mga pagpapatakbo ng 

mabilisang pagkain, permanente at palipat-lipat na trak ng pagkain, at iba pang pagpapatakbo ng 

mga inihandang pagkain, kabilang ang pero hindi limitado sa, mga kusina sa hotel at cafeteria sa 

lugar ng trabaho; mga kapehan, juice bar, at iba pang negosyong nakatuon sa mga inuming hindi 

nakalalasing; mga gawaan ng alak, pampublikong bahay, at iba pang negosyong naghahatid ng 

mga bukas na container ng alak. 

Phase 1 – Take-out at delivery lang ang pinapahintulutan. 

Binagong Phase 1 – Puwedeng ipagpatuloy ang pagkain sa labas sa 50 porsyento ng paggamit 

ng patyo. Limitado sa limang bisita o mas kaunti ang mga lamesa. Hindi pinapayagan ang 

istilong Bar na pag-upo. 

Phase 2 – Puwedeng ipagpatuloy ang pagkain sa loob sa 50 porsyento ng paggamit sa gusali. 

Mananatili sa 50 porsyento ng paggamit sa patyo ang pagkain sa labas. Limitado sa limang bisita 

o mas kaunti ang mga lamesa. Hindi pinapayagan ang istilong Bar na pag-upo.

Phase 3 – Puwedeng tumaas sa 75 porsyento ng paggamit ang pagkain sa loob at labas. Itinaas sa 

10 bisita o mas kaunti ang mga lamesa. Puwedeng ipagpatuloy ang istilong Bar na pag-upo sa  

25 prosyento ng available na upuan. 

MGA RETAIL NA TINDAHAN 

Kasama sa mga retail na tindahan ang mahahalagang pagpapatakbo tulad ng mga grocery, 

supermarket, at convenience store; ilang partikular na tindahan ng alak, cannabis, at tabako; at 

mga tindahan para sa pagpapaganda ng tahanan, tindahan ng supply sa opisina, tindahan ng 

supply sa sasakyan, tindahan ng supply para sa alagang hayop, tindahan para sa hardin, at retailer 

ng appliance sa tahanan. 

Kasama rin sa mga retail na tindahan ang hindi mahahalagang pagpapatakbo tulad ng iba pang 

“big box” na tindahan, department store, tindahan ng mga pang-sports, boutique, at anupamang 

pisikal na lokasyon kung saan nagpapalitan ng produkto sa pangkalahatang publiko. 

Phase 1 – Puwedeng ipagpatuloy ng hindi mahalagang retail ang curbside pickup at 

e-commerce. Puwedeng ituloy ng mahalagang retail ang mga serbisyo sa loob ng tindahan

sa 30 porsyento ng paggamit sa gusali.

Binagong Phase 1 – Puwedeng ipagpatuloy ng hindi mahalagang retail ang mga serbisyo sa loob 

ng tindahan sa 15 porsyento ng paggamit sa gusali. Puwedeng magpatuloy ang mahalagang retail 

sa 30 porsyento ng paggamit sa gusali. 

Phase 2 – Puwedeng magpatuloy ang lahat ng retail sa 30 porysento ng paggamit ng gusali. 

MANUFACTURING 

Kasama sa manufacturing ang lahat ng pagpapatakbo kung saan binubuo ang mga produkto. 

Phase 2 – Puwedeng ipagpapatuloy ang hindi mahalagang manufacturing. 

PAGBEBENTA NG SASAKYAN AT BANGKA 

Kasama sa pagbebenta ng sasakyan at bangka ang pagbebenta ng mga kotse, trak, van, at 

motorsiklo; mga ORVs, ATVs, UTVs, at WATVs; mga yate, pontoon, sail auxiliary boat, at iba 

pang de-motor na bangka; at lahat ng iba pang de-motor na sasakyan. 

Phase 1 – Puwedeng ipagpapatuloy ang pagbebenta ng sasakyan at bangka. 

IBA PANG INDUSTRIYA 

Mga Carwash – Puwedeng ipagpatuloy ang carwash sa Phase 1. 

Mga Serbisyo ng Pamahalaan – Ang mga serbisyo ng pamahalaan ay maaaring mahalaga at 

puwedeng tumakbo sa lahat ng phase, o hindi mahalaga at puwedeng ipagpatuloy sa Phase 3. 

Pag-aalaga ng Hayop – Sa Binagong Phase 1, puwedeng ipagpatuloy ang pag-aalaga ng hayop 

sa 25 porsyento ng paggamit sa gusali; sa Phase 2, itataas sa 50 porsyento ng paggamit sa gusali 

ang pag-aalaga ng hayop. 

Pagpapalakad ng Alagang Hayop – Puwedeng ipagpatuloy ang pagpapalakad ng alagang 

hayop sa Phase 1. 

Pamamahala ng Ari-arian at Pagbebenta ng Real Estate – Mahalaga ang pamamahala ng  

ari-arian at pagbebenta ng real estate at puwedeng tumakbo sa lahat ng phase. 

Mga Aktibidad sa Paglilibang –Kasama sa mga aktibidad sa paglilibang ang ilang partikular na 

aktibdad na pinapahintulutan sa Phase 1, at ang iba ay dapat maghintay hanggang sa mga 

susunod na phase. 

Mga Aklatan, Museo, at Teatro – Phase 3; puwedeng ipagpatuloy ng mga aklatan ang curbside 

pickup sa Phase 2. 

 

MGA PANGKALAHATANG KINAKAILANGAN SA KALUSUGAN AT KALIGTASAN 

May mga partikular na kinakailangan sa kaligtasan ang maraming industriya. Makikita sa 

website ng Gobernador ang higit pang impormasyon sa mga kinakailangan. Pakikonsulta rin ang 

website ng Washington Department of Health para sa karagdagang alituntunin sa kalusugan. 

 

Ang mga sumusunod na simulain ay karaniwan sa marami sa mga industriyang nasa 

dokumentong ito: 

1. Ang lahat ng negosyo ay may pangkalahatang obligasyon na magpanatili ng ligtas at 

malusog na pasilidad alinsunod sa batas ng estado at pederal at mga panuntunan sa 

kaligtasan at kalusugan para sa iba’t ibang panganib sa lugar ng trabaho. 

 

2. Dapat tiyakin ng mga employer na sinusunod ng mga pagpapatakbo ng negosyo ang mga 

pangunahing kinakailangan sa COVID-19 ng L&I para protektahan ang mga 

manggagawa. Partikular na:  

 

a) Turuan ang mga manggagawa sa wikang pinakanauunawaan nila tungkol sa 

coronavirus at kung paano maiiwasan ang pagpapasa ng virus, at ang mga patakaran 

ng employer kaugnay ng COVID-19. 

b) Tiyakin ang minimum na anim na talampakang pagitan sa lahat ng empleyado (at 

mga customer) sa lahat ng pakikipag-ugnayan sa lahat ng panahon. Kung hindi 

posible ang istriktong physical distancing para sa isang partikular na gawain, 

kinakailangan ang ilang hakbang sa pag-iingat, tulad ng paggamit ng mga halang, 

pagbabawas ng tauhan o mga customer sa makikitid o napapaligirang lugar, at 

pagsasaayos ng hindi magkakasabay na pahinga, at pagsisimula ng shift sa trabaho.  

 

c) Magbigay (nang hindi gagastos ang mga empleyado) at gawing kahilingan ang 

pagsusuot ng personal protective equipment (PPE), tulad ng mga guwantes, goggles, 

face shield, at face mask kung naaangkop o kinakailangan para sa isinasagawang 

trabaho. Hindi ito nalalapat sa mga empleyado para sa serbisyong pantahanan. 

 

Ang mga pantakip sa mukha na gawa sa tela ay dapat isuot ng bawat empleyadong 

hindi mag-isang nagtatrabaho sa lugar ng trabaho, maliban na lang kung idinirikta ng 

pagkakahantad ang mas mataas na antas ng proteksyon sa ilalim Department of Labor 

& Industries. Hindi ito nalalapat kung nagtatrabaho nang mag-isa ang empleyado sa 

opisina, sasakyan, o lugar ng trabaho; kung ang empleyado ay bingi o hirap 

makarinig, o kapag nakikipag-usap sa isang taong umaasa sa mga pahiwatig ng wika 

tulad ng mga ekspresyon ng mukha at paggalaw ng bibig bilang bahagi ng pakikipag-

usap; kung ang empleyado ay may medikal na kundisyon o may kapansanan na 

nagpapangyaring maging hindi angkop ang pagsusuot ng pantakip sa mukha. 

 

Sumangguni sa Coronavirus Facial Covering and Mask Requirements para  

sa mga karagdagang detalye. Ang pantakip sa mukha na gawa sa tela ay inilarawan  

sa alituntunin ng Department of Health, 

https://www.doh.wa.gov/Portals/1/Documents/1600/coronavirus/ClothFacemasks.pdf 

 

d) Gawing kahilingan ang madalas at sapat na paghuhugas ng kamay at tiyaking sapat 

ang mga supply. Gumamit ng mga disposable na guwantes kung ligtas at angkop para 

maiwasan ang pagpapasa ng virus sa mga kagamitan at iba pang bagay na ginagamit 

din ng iba.  

 

e) Magtakda ng iskedyul ng housekeeping na kasama ang madalas na paglilinis at 

pagsa-sanitize na may partikular na pagdiriin sa mga ibabaw na madalas hawakan.  

 

f) I-screen ang mga empleyado para sa mga senyales/sintomas ng COVID-19 sa simula 

ng shift. Tiyaking nananatili sa bahay ang mga may sakit na empleyado o agad na 

umuuwi ng bahay kung pakiramdam nila o mukha silang may sakit. Pigilan ang 

pagpasok sa mga lugar kung saan nagtrabaho, humawak ng mga ibabaw, atbp. ang 

isang empleyadong malamang o kumpirmadong may COVID-19 hangga’t hindi 

nalilinis at nasa-sanitize ang lugar at kagamitan. Sundin ang mga alituntunin sa 

paglilinis na itinakda ng CDC para maglinis at mag-sanitize nang maigi.  

g) Magpaskil ng karatula sa pasukan ng negosyo para agad itong mapapansin ng lahat 

ng customer na pumapasok sa tindahan, kung saan lubos nitong hinihimok ang mga 

customer na magsuot ng mga pantakip sa mukha na gawa sa tela. Hinihimok ang mga 

employer na gawing kahilingan sa mga customer na magsuot ng mga pantakip sa 

mukha na gawa sa tela, para maprotektahan ang kanilang mga empleyado.  

 

3. Maaaring tumanggi ang isang empleyado na magsagawa ng hindi ligtas na trabaho, 

kasama na ang mga panganib na dulot ng COVID-19. Sa batas, hindi puwedeng 

magsagawa ng salungat na pagkilos ang employer laban sa isang empleyadong 

nakibahagi sa mga pinoprotektahang aktibidad dahil sa kaligtasan sa ilalim ng batas kung 

natutugunan ng pagtanggi sa trabaho ng indibidwal ang ilang partikular na kinakailangan.  

 

Ang mga empleyadong piniling umalis sa isang lugar ng trabaho dahil hindi sila 

naniniwalang ligtas na magtrabaho dahil sa panganib ng pagkakahantad sa COVID-19 ay 

maaaring magkaroon ng karapatan sa ilang partikular na bakasyon o benepisyo ng 

kawalan ng trabaho.  

 

Dapat ibigay ng mga employer sa mga delikadong indibidwal na saklaw ng Proclamation 

20-46 ang pipiliin nilang access sa available na naipong bakasyon na ipinagkaloob ng 

employer o sa mga benepisyo ng kawalan ng trabaho kung hindi posible ang 

alternatibong kaayusan sa trabaho. 




